
Kurte

Teoriya pirdengiyé ya Mixail Mixailovig
Baxtin (1895-1975) di teoriya romané de ciheki
giring digire. Pirdengi tékildari serbixwetiya
lehengan e di romané de; di romaneke pirdeng de
leheng ne objeya niviskér in, subjeyén gotara xwe
ne 1 tevi nerin @ ideolojiya xwe di romané de cih
digirin @ bi vi awayi otoriteya niviskari lawaz dibe.
Di vé xebaté de bi amraza vé cemké hat vekolin bé
di romana Jan Dost Mirnameyé de leheng cawa
ligel cthana xwe 0 nerina xwe ya li cthané hatine
nimandin ¢ roman ¢endi vekiri ye.
Peyvén Sereke: Baxtin, Jan Dost, roman, pirdengi,

Mirname.

Abstract

Mikhail Mikhailovich Bakhtin’s (1895-
1975) theory of polyphony occupies an important
place in the theory of fiction. This paper deals
with the concept of polyphony which does not
treat the protagonists as the object of author’s
discourse, but evaluates them as the subject of
their own free discourses, thus restricting the
authority of the author. This concept as such is
applied to Jan Dost’s novel Mirname. In the light
of this concept, we analyse representation of the
protagonists’ own worlds and their points of view
and the open-endness of the novel.
Key Words: Bakhtin, Jan Dost, novel, polyphony,
Mirname.

DESTPEK

Pisti ku di salén 19601 de wergerén yekem én berhemén Baxtin li inglizi hatin
kirin, Baxtin wek edebiyatnaseki derket pés. Xebatén Baxtin di gelek biyavén cuda de
belav dibin. Ne tené di vekolinén edebi de, herwiha di warén wek felsefe, semiyotik,
xebatén ¢andji, antropoloji, xebatén feminist G postkolonyal, Marksizm, etik, sinema,
din, perwerdehi @ psikiyatriyé de ji ramanén Baxtin stid té wergirtin. Capkirina
berhemén wi ne tené li Ewropayé li Rasyayé bi xwe ji ji ber sertén dijwar dereng
ketiye an ji yén ¢ap bline ji heta salén 601 nebtine cihé ptitepédané.

Sertén dijwar, pest 0 pékutiya Stalinizmé ji héla naveroké ve bi awayeki
berevaji bandor li xebatén Baxtin kirine. Minak ew serdemeke zéde ciddi, xofdar @
otoriter ba; 1i hember vé yeké Baxtin kitéba derbaré Rabelais de nivisi G té de ken
G tinazpékirina jiyana karnavalé piroz kir @1 ev jiyana han wek dijberé otoriteri @
hiyerarsiyan pénase kir. Helbet li vir ji bo ku xwe ji xezeba serdemé biparéze beré
xwe dida demeke buhuri; li ser karnavalén Serdema Navin dixebiti. Disa serdem,
serdemeke yekrengxwaz i yekdengxwaz bti; li hember vé yeké Baxtin di 1929an
de kitéba derbaré Dostoyevski de nivisi -ku guhertoya wé ya 1965an bingeha vé
xebaté ye- 1 té de pirdengi @ pirriwangehi piroz kir ku hema pisti nivisina wé hat
sirginkirin. Di vé berhemé de diyar kir ku lehengén Dostoyevski yén ji ¢in ¢t komén
cuda yén civaké, bi ideolojiya xwe 1 bi cthanbiniya xwe besdari romané dibin, béyi
ku dengé kesi di ser kesi din re bé girtin, béyi ku neheqi li kesi bé kirin. Di vé nériné
de tu leheng ne objeya niviskér e, her yek bikeré gotara xwe ye. Baxtin diyar dike ku
dengé lehengé romana Dostoyevski mina yé niviskareki romaneke edeti té avakirin.
Yani li vir her lehengek adeta bi qasi niviskareki romanén din én edeti xwedi gotin
e. Baxtin vé pésdetir dibe: “Dostoyevski wek Prometheusé Goethe koleyén bédeng
naafirine (Zets ji wisa dikir), berevaji vé yeké mirovén azad diafirine ku dikarin /i
kéleka afirineré xwe bisekinin, wek wi nefikirin @ hetta li dij wi derkevin” (Bahtin,
2004: 48). Li vir li aliyeki bertekek li diji serdema pestker a Stalinist heye 11 di bin re
dawa demokrasiyé té kirin. Li aliyé din ji berevaji gelek gengeseyén kémber én weé
demé li Ewropayé yén di waré kesén romané de, di nav kategoriyén wek “karakter”,
“tip”, “karakterén yekali”, “karakterén pirali” hwd asé nebuye; nérineke nuh  gisgir
aniye ku niv sedsal e li derdora wé 1 bi ilhama wé xebat tén kirin.

Ev xebat ji li ser bingeha vé nériné hat amadekirin. Cavkaniya sereke bo vé
xebaté, pirtika Baxtin Dostoyevski Poetikasinin Sorunlar: [Pirsgirékén Poetikaya
Dostoyevski] ye. Ev meqale ji du besén sereke pék té. Di besa yekem de pénase G
siroveya gemka pirdengiyé té kirin, di besa duyem de ji ev gemk li romana Jan Dost
Mirnameyé té tetbiqkirin.

1. Pirdengi'

Baxtin, terma pirdengiyé [polyphony] cara pési di pirttika Dostoyevski Poeti-
kasimin Sorunlari [Pirsgirékén Poetikaya Dostoyevski] de bi kar aniye. Baxtin ji vé
termé stid wergirtiye da ku taybetiya avablina romanén Dostoyevski rave bike. Pir-
dengi esasen termeke muziké ye ku té wataya pékvehebtina dengén serbest 1é belé
hevtékildar (Vice, 1997:112).

Pirdengi bi gisti tékildari kontrol @ niftzkirina niviskar a li ser lehengan e.
Clark & Holquist diyar dikin ku pirdengi “teoriyeke nt ye derbaré riwangeha niviskér
de” ku Baxtin ew bi pés xistiye (vgz. Alapatt, 2002: 1). Di vé pozisyoné de niviskar
serbestiya hevkarigeriyé dibexsine lehengan. Li gor Lodge romana pirdeng, ew roman
e ku té de pozisyonén cuda yén ideolojik xwedi deng in @t hem di hundiré lehengan
de, hem ji di navbera lehengan de gengese @i pev¢lina wan ¢édibe, béyi ku ji héla
niviskareki otoriter bén bicihkirin @ darizandin (1990: 86). Disa hevteribi vé beyané,
Petkova dibéje ku “romana pirdeng nosyona vegéré giszan [omniscient narrator] @
karakterén pabendi armancén sereke yén exlaqi yén romané hildiwesine” (2005: 100).

1.1. Tékiliya niviskar’ @t lehengan di romana pirdeng de

Baxtin dibéje ku “karakteristika sereke ya romanén Dostoyevski piraniya deng
0 sitirén serbixwe @ pevnekeliji, pirdengiyeke rasteqin a dengén bi temami rewa ye”
(2004: 48). Yani tista ku di berhemén Dostoyevski de té péskéskirin ne tené cihana
sitira niviskér e ku té de gelek karakter @i gelek qeder hebin; 1é belé “piraniyeke sitirén
xwedi mafén yeksan @t xwedi cthanén xwe yén xweser” (Bahtin, 2004: 48) di nav
tevahiya biiyeré de tén cem hev, 1é di nav hev de nahelin. Li vir édi bi awayeki klasik
em nikarin lehengan wek objeya gotara [discourse/sdylem] niviskar bibinin; ji ber

1 Derbaré gemkén pirdengi @ diyaloji de tevheviyek heye. Hin vekoler @ niviskar van her du ¢emkan bi heman
watayé bi kar tinin. Bo nimtine Lodge dibéje ku “pirdengi @ diyaloji di rastiyé de heman tist in” (1990: 86). Disa
li gor ku Alapatt vediguhéze, Clark & Holquist ji wan li sna hev bi kar tinin G Alapatt bi xwe ji wisa dipejirine
(2002: 3). Alapatt beyana Baxtin ku dibéje “romana pirdeng, sertapé diyalojik e” (Bahtin, 2004: 92) ji wek palpist
werdigire ji angasta xwe re. Helbet kesén ku vé yeké napejirinin ji hene, minak Peuranen dibéje: “Pirdengi amajeyé
bi sekna niviskar dike di deqeke edebi de. Rastiya ku Tolstoy monolojist e i Dostoyevski pirdeng e, nayé wé watayé
ku Ser it Asti kémtir diyalojik e ji Silc it Cezayé” (1998: 31). Ev raman giring e ji ber ku angasta monolojikbtina
Tolstoy aidi Baxtin bi xwe ye i Baxtin bi xwe di xebatine xwe yén din de behsa diyalojikbina metnine Tolstoy dike.
Divé mirov balé bidiyé ku monolojizm dijwataya pirdengiyé ye, ne ya diyalojiyé. Di vé babeté de Vice ji di heman
fikré de ye, li gor wé nabe ku pirdengi bé reduktekirin bo diyalojizmé, 1¢ belé pirdengi diyalojiyé mimkun dike;
dengén serbixwe yén ku pirdengiyé pék tinin diyalojik in, bi awayeki diyalojik karigeriyé li hev dikin @ zimané
wan diyalojik e (1997: 112). Li vir meyla me wé li ser angasta xeta duyem be, ji ber ku analizén Baxtin bi xwe me
digihinin vé encamé. Bo nimtine dema ku analiza monologén lehengén Dostoyevski dike, wan wek “monologén
diyalojik” diwesifine. Li vir pirdengi di ¢argoveya tékiliya leheng-leheng 1 leheng-niviskar (vegér) de amajeyé bi
avahiya mezin dike, 1€ belé diyaloji amajeyé bi taybetiya parceyén bigtik yén vé avahiyé dike. Ji aliyeki din diyaloji
bi awayeki cuda pirdengiyé vedigire nav xwe ji. Gava ku dengén cuda @ xweser anku ev piraniya dengan bi hev
re dikevin dantstendiné diyaloji pék té. Bi diréjiya teoriyén xwe, Baxtin diyalojiyé bi watayén cuda bi kar tine. Li
vir weku hat ditin, bi watayeké ji héla pirdengiyé té vegirtin @ bi watayeke din ew pirdengiyé vedigire; 1& her du ne
heman tigt in.

Li gor gaideyén vegérannasiya [narratology/anlatibilim] modern, divé li vir ji dévla “niviskar” terma “vegér”
[narrator/anlatic1] bé bikaranin; & belé tevi ku Baxtin ji ji bo hin vegérén taybet, terma vegéré bi kar tine disa ji di
terma niviskar de israr dike. Divé bé diyarkirin ku ev bikaranina Baxtin, yeke taybet e; ne niviskar e wek sexseki
diroki, 1é belé hémaya wi ya di nav berhemé de ye. Lewma Baxtin behsa cudahiya “niviskaré reel” & “hémaya
niviskar a afirandi” dike (Bakhtin, 1999: 116). Ev bikaranina Baxtin herwiha digibe bikaranina Booth ku niviskaré
fiili G yé berhem afirandi, wek “niviskaré reel” G “niviskaré zimni” ji hev cuda dike (2012: 77-97).

ku leheng bi dengén xwe yén xweser, bikerén gotarén xwe yén xweser in. Baxtin di
romana pirdeng de serbixwetiyeke mezin etfi lehengan dike:

Di romaneke klasik de ¢awa ku dengé niviskareki té avakirin, di
berhemén Dostoyevski de lehengek derdikeve holé ku dengé wi
wek é wi niviskari té avakirin. Gotinén lehengeki yén derbaré wi
i cthana wi de bi qasi gotina niviskar xwedi girani ye. ... Dengé
leheng xwedi azadiyeke awarte ye; ligel dengé niviskér olan dide
i bi awayeki taybet hem bi dengé niviskér re hem ji bi dengén
lehengén din én xwedi heman matfi re dibe yek. (Bahtin, 2004:49)

Di romana pirdeng de gelek sitir karigeriyé li hev dikin ku tu ji van sitiran ji bo
yeke din nabe obje. Ji bo hevkarigeriya sitiran Baxtin dibéje ku “li cem Dostoyevski
sitirek tu cari bi xwe tené ve danakeve, her tim bi sitireke din re di nav tékiliyén sift de
ye” (r. 81). Baxtin ji bo vé yeké yek ji gotinén xwe yén balkés bi kar tine @ dibéje ku li
cem karaktereki her tim “awirdanek” [sideward glance/yan bakis] heye li keseki din (r.
81). Ev awirdana behskiri tékiliya dinamik t diyalojik a romana pirdeng dupat dike.
Awira leheng di nav sinorén romané de, ne tené hesabé lehengén din, hesabé temamé
cihané ji dike. Li vir tista giring ne ew e bé leheng ki ye; ew e bé leheng xwe ¢cawa
dibine. Pénase, teswir @ riwangehén ku di romaneke monolojik de aidi niviskar in, li
vir édi vediguherin keresteya xwe-sitira leheng, gotina dawi ji leheng re dimine. Li vir
giringiya cthana objektif a ku nakeve ber riwangeha lehengan namine. Di romaneke
monolojik de cthanén lehengan di nav xwe de girti ne @ ji bo cthanén lehengén din
kerr in. Lé di romana pirdeng de tistén di romané de digewimin, bi pirani di nav
carcoveya sitira lehengan de pék tén. §itirén lehengan ji hev ne veqetandi ne @ di nav
dantistendiné de ne.

1.2. Gotar di romana pirdeng de

Di romana pirdeng de niviskar, lehengan wek objeyan ava nake; 1é belé gotara
wan a derbaré wan @ cihané de ava dike. Baxtin sé cureyén gotara romani [novelistic
discourse] tesbit dike. Cureyé yekem & gotara romani, gotara niviskar a yekser,
bénavbeynkar G obje-arasteyi ye (Bahtin, 2004: 258). Ev gotara han rasterast beré
xwe dide mijar an objeya dabasé ku di gotara romani de beramberi axaftina rasterast
a niviskaré reel an niviskaré zimni té. Binavkirin, agahidayin, derbirin ¢t nimandina
obje-arasteyi dikevin nav ¢argoveya vé gotaré.

Cureyé duyem é gotara romani, gotara nimandji, objekiri ye. Awayé heri tipik
U heri berbelav é vé gotaré, “axaftina yekser a karakteran” e (r. 258). Jixwe bi wataya
asan diyalogén navbera lehengan yani diyalogén kompozisyonel anku dramatik
dikevin gargoveya vé gotaré, ji bili vé yeké di “axaftina veguhasti” [reported speech/
dolayli anlatim] ya aidi “séwaza neyekser a serbest” [free indirect style/serbest
dolayli bigem] de hémanén ne aidi vegér, lé aidi karakter ji disa dikevin ¢argoveya vé
gotare. Di cureyé yekem de gotara niviskér rasterast beré xwe dide wataya pésandeyi
[referentiel/gondergesel] 1é belé cureyé duyem é gotaré, yani gotara leheng vebesti
ya niviskér e, yani objeya tégihistina niviskér e. Tevi ku dibe ku di romaneke pirdeng
de ji heta dereceyén cuda hebin, di romaneke monolojik de gotarén zal ev her du
cureyén ewil in, bi taybeti ji cureyé yekem. Hem cureyé yekem @ hem ji cureyé

duyem & gotaré xwedi yek dengi ne. Ev gotarén yek-deng in; “yek sitir @i yek mebesté
diniminin” (Morris, 1994: 102).

Cureyé séyem é gotara romani, gotara du-deng [double-voiced/cift-sesli]
e (Bahtin, 2004: 256). Weku me got her du cureyén ewil én gotaré yek sitireké an
mebesteké diniminin, 1é belé berevaji van her duyan niviskar dikare gotara kesine
din wergire (i mebest G sitira xwe niftizi wé bike béyi ku mebest @ sitira axéveré resen
ji nav bibe, dema ku ev yek digewime du-dengi pék té; di peyvekeé de du sitir pékve
dinimin. Hem axaftinén ku bi tené beré xwe nadin mijar @ objeya dabasé 1é¢ herwiha
beré xwe didin axévereki din, ji héla gotara du-deng tén vegirtin. Hem dengé axéveré
resen té bihistin ¢ hem ji dengé axéveré duyem, yani axéveré ku bi armanceké peyva
yeki din werdigire. Berevaji gotara yek-deng, di gotara du-deng de tebeqeyén wataye
an dengén cuda bi temami pev nakelijin, anku di nav dengeki otoriter de nayén
hilandin. Ji ber vé yeké gotara du-deng diyalojik e.

Bi awayeki gisti ev gotara du-deng, wek gotara pasiv G gotara aktif dibe du bes.
Di gotara pasiv de gotara kesé din di nav lepén niviskér de pasiv e G niviskar vé gotara
békarvedan dixe xizmeta armancén xwe. $éwazikirin [stylization/iisluplastirma],
skaz G parodi her sé fenomenén sereke ne di vé carcoveyé de. “Evén han Baxtin
eleqedar dikin ji ber ku hem arasteyi objeyeké ¢t hem ji arasteyi cihaneke din, gotareke
biyani dibin” (Brandist, 2011: 154). Li gor armancén vé meqaleyé em ¢é li vir li ser van
fenomenan nesekinin. Di van fenomenan de gotara kesé din, gotareke pasiv e 0 di
vé gotaré de niviskar ji bo derbirina hin mebestén xwe gotinén kesén din bi kar tine.

Her ¢i gotara aktif e “di wé de gotara kesé din li deri sinorén axaftina niviskér
dimine; 1é belé axaftina niviskér hesabé wé dike G amajeyé pé dike” (r. 268). Li vir
gotara keseki din bi mebesteke cuda ji nt ve nayé hilberandin, 1é belé li derve bimine
ji niftizi ya niviskér dike, karigeriyé 1é dike ¢ wé diyar dike. Di vé kategoriyé de her
du fenomenén sereke “polemika nepen” i “diyaloga nepen” in. Di polemika nepen
de gotara niviskar beré xwe dide objeya xwe, 1é belé her beyan bi awayé ku bi beyana
kesé din a derbaré heman objeyé de tékeve polemiké té sazkirin. Ev objeya han ji bo
her du gotaran dibe meydana milmilaneyé @ ev dijminatiya bo gotara kesé din bi qasi
objeya niqasé kariger e di diyarkirina gotara niviskér de. Esasen diyaloga nepen ji
nézi polemika nepen e. Baxtin ji bo ravekirina diyaloga nepen dibéje ku “diyalogeke
di navbera du kesan de binin ber ¢avé xwe. Heger beyanén axéveré duyem ji diyalogé
bén derxistin ji bila wata neyé guhertin” (r. 271). Li vir her¢end kesé ku dipeyive yek
tené be ji her gotina dirkandi, bersiv G berteké dide axévereki nexuya. Dema ku vé
yeké dike bersivén muhtemel én ku axéverek dikare bide G bertekén wi, li ber ¢cavan
digire ¢ dixwaze wan pti¢ bike.

Baxtin li gor van fenomenan analiza axaftinén hin lehengén Dostoyevski dike.
Li gor wi Dostoyevski bi awayeki taybet wan li lehengan belav dike 1 ji van gotarén
du-deng tevan stidé werdigire. Di analizén wi de hin xalén hevpar derdikevin holé.
Em dikarin bi kurtasi van xalan veguhézin. Di gotara lehengan de “awirdanek” heye.
Bi vé gotiné tista ku té amajekirin ew e ku sitira leheng her tim hesabé keseki din dike,
bo nimine dibe ku ji bersivén wi vedikise an ditirse. Leheng gelek caran “para revé” ji

xwe re dihéle; yani dijminatiya keseki din dike, 1é belé li benda pesendkirina wi ye ji;
1é 1i ber ihtimala péknehatina vé pesendkiriné ji xwe re réya revé dihéle. Bo nimtne
bila axéverek wisa bibéje: “Ki ji dévla we bitya wé wek min kiribtiya! Jixwe ev tista
ku min kiriye ji ne qebheteke wisa mezin e!” Li vir di hevoka ewil de banga eftikirin/
pesendkirineké heye, 1é li ber ihtimala ku ev pék neyé réya revé vekiri té histin: “Jixwe
ev tista ku min kiriye ji, ne qebheteke wisa mezin e!”

2. Pirdengi di Mirnameyé de

Mirnameya Jan Dost li ser beseke jiyana Ehmedé Xani G kesén serdema wi hiir
dibe. Esasen li vir ji jiyana wi beseke tek(iz nayé vegéran, biiyerén giring én romané di
rojén wi yén dawi de derbas dibin; 1é belé her karakterek serpéhatiya xwe ya ligel Xani
vedigére G bi vi awayi xwiner hem dibe sahidé jiyana wi hem ji ya karakterén din. Di
besa yekem a romané de definandina Xani @ sina ji bo wi té sayesandin. Fonksiyona
vé besé girizgah 0 danasandina lehengén romané ye; ji ber ku kesén di definandina
wi de amade, dire yek bi yek bi vegéranén xwe dibin besdarén romané anku her yek
ji wan, ¢irokeé ji aliyé xwe de vedigére. Her besek ji riwangeha vegéreki bi vegérana
ez-vegér anku vegeéré kesé yekem té vegéran. Di heman sehneyé de tisteki ku ji bo
lehengeki negiring @ ji héla wi ve nayé vegéran, dibe ku ji bo lehengeki din giring
be @ di vegérana wi de cih bigire. Ev pirvegéri derfeta pirdengiyé derdixe holé. Ji ber
ku ji bili besa yekem vegéré giszan anku vegeré kesé séyem tuneye, xwiner mecbiir e
ku xwe bispére beyanén lehengén romané. Ev yek li gor romana pirdeng e, ji ber ku
vegéré giszan & ku hem cthana derve hem ji dertina lehengan disayesine, ne guncaw e
bo romana pirdeng. Ev pirvegéri hin mercén ji bo romana pirdeng guncaw pék anine.

Di romaneke neriti de bi pirani serlehengek heye G roman di ser wi re dimese.
Di ber vi lehengi re, lehengén din bi qitati @1 bi tékiliyén xwe yén ligel serleheng hene,
herweku ji bo ¢iroka sereke bi tené obje bin. Lé belé¢ di romana pirdeng de leheng
“di mercén yeksan de” (Bahtin, 2004: 148) besdari diyaloga mezin a romané dibin.
Pirdengi ligel ku li aliyeki kontrola niviskér a li ser lehengan sist dike, li aliyeki din ji
navendé ji ser yek serlehengeki disemitine @ dihéle ku lehengén din ji bi cthanén xwe
yén cuda di nav romané de cih bigirin. Tevi ku di Mirnameyé de figuré giring Xani
ye ji, tu besek tuneye ku ew bi xwe vegéré wé be. Ji bili besa yekem @ besa bi nave
“Mirname” ku besa dawi ye (i nameya Xani ya bo mir e, ji bist (1 yek besan her di yeké
de karakterek diaxive.

Besa hinek lehengan ji ya hineki din diréjtir @ hargilitir be ji, ev karakter bi
pirani bi qasi hev xwedi gotin in. Riwangeha wan a sinorkiri nahéle dengek tené zal
bibe. Zédebariya zaniné li cem tu lehengan peyda nabe bi vi rengi. Her karakterek bi
taybeti bi tékiliya xwe ya bi Xani re @ bi gisti bi ¢iroka xwe besdari romané dibe. Bo
nimtine Emeré Xiznedar mamosteyé Qurané yé Xani ye, em vé yeké ji besa wi, ji devé
wi hin dibin; 1é belé bi vé yeké tené namine di romané de. Emeré Xiznedar herwiha
behs dike ku zemaneki xiznedaré miré Bedlisé Evdal Xan btiye, dema ku Melik Ehmed
Bedlis feteh kiriye ¢avén wi six kirine lewma kor biiye. Herwiha behsa serpéhatiya
xwe ya dengbéjiyé ji dike @ derbaré rewsa siyasi ya wé demé ya coxrafiya Kurdistané
de agahiyan dide. Ev ¢irokén curbicur én lehengan pir-astiyeké dibexsine romané
ku li gor Baxtin, pir-asti taybetiyeke romana pirdeng e ku yekparetiya monolojik a

hinbayi red dike (r. 66). Ji vé hélé de di Mirnameyé de dewlemendiyek xuya dibe. Lé
belé ev amirén kompozisyoné bi tena seré xwe ne bes in ku monolojizma cthaneke
huneri hilwesinin.

2.1. Serbixwetiya lehengan di Mirnameyé de

Baxtin diyar dike ku di romaneke pirdeng de tista ku té hilgirtin cthanén
lehengan 1 sitirén wan in (Bahtin, 2004: 61). Herweku me gotibti ev cihan @ sitir bi
awayeki xwedi heman mafi besdari romané dibin. Di romaneke pirdeng de tista ku
niviskar ava dike, gotara lehengan e; bi réya vé gotaré xwiner dibe sahidé cthana wan.
Di Mirnameyé de bi taybeti di teswirén rewsé de em dibinin ku leheng li gor aidiyeta
xwe U cthana xwe diaxivin. Bo nimiine Teymiiré Fasiq wek meyxureki, gava ku diaxive
gelek caran minak G sibandinén wi derbaré meyé de ne. Wek minak, Teymtir wé gava
ku Xani wi keremi nik xwe dike da ku rtiné, wisa teswir dike: “Ez li rex wi rinigtim
i min meya awirén xwe bi ser pelén wi yén weke giyané wi spi de herikand” (Dost,
2008: 22). Disa ji bo wé gava ku Xani behsa miriné dike G bédeng dimine, Teymiir
dibéje: “Bi qasi taseke ferftiri tiji mey bibe bédeng ma” (r. 23).

Ji ber ku Emer kor e, nikare bibine, sehekén wi yén tégihistina cthané dibin
bihistin @ béhnkirin @ bi taybeti ji béhnkirin derpés dibe. Gava ku Teymar di dema
vesartina Xani de dide zanin ku hibr dibare, Emer kefa desté xwe dide ber barané
wé béhn dike da ku fam bike bé rast e an na: “Rasti ji bina hibré ji wan dihat” (r. 29).
Bo nimitine, dema ku ji Diyadiné vedigere Bazidé yekem kesé ku dibine, bi dengé
xwe bi wi xuya dibe, Emer wé gava ku Sofi Mehdi bang li wi dike, wisa teswir dike:
“Dengeki nerm @ hentin di nav hirehira hespeki ku dihate nalkirin re kete guhé min”
(r. 38). Disa gava ku Emer Mem i Zina nii nesixkiri didiyé, pésiyé béhn dike @i diire
dibéje “Bina du dilén sewiti jé té!” (r. 40). Herwiha dema ku digihije hucreya Xani
ji béhné fam dike ku Teymir li wir e @ ji “awayé axaftina” wi tédigihéje ku rewsa wi
ne bas e. Gava ku biryara vegera li Bedlisé ji dide, dibéje: “Divé li Bedlisé vegerim
0 careke din hewa ku ji héla ¢iyayé Nemrtidé té, bin bikim” (r. 41). Gava ku li ser
goristané barana res dibare, Heci Zuhdiyé bazirgan li gor feraseta bazirganeki pési li
ber lewitandina cilén xwe yén giranbuha dikeve: “Min ew cilén xwe ji Tebrizé bi pénc
timenan kirribtin. Hema qutik tené bi sé timenan b” (r. 51). Disa ji ber ku Xani
guh nade mal ¢ milk wi wek “béhis @ rateki” (r. 54) dihesibine @ berevaji vé yeké ji
ber ku Ellahquliyé Makuyi dewlemend 1 jixwere ye, wi wek “gewherek”™ dihesibine.
Baweriya wi ya derbaré jiyané de li ser pereyan ava buye, li gor wi “ku peré yeki nebin
ew ne héja ye tisteki. Bila ilmé dinyayé hemi di singa wi de be ji” (r. 55). Disa Mirza
Sebri berdevké mir e, axaftin (i baweriya wi li gor vé aidiyeté ye. Di tona dengé wi de
selafi i pesinandin heye. Bo nimtine derbaré mir de dibé&je: “Mirén me yén destbela
U dilvekiri @ bi rehm, kesi ji xér G kerema xwe mehrtim nakin. Lé kesén bé nan
xwé G nemekheram ji hene ku bi tu wechi ne layiqé comerdi @ sexaweta miran in” (r.
81). Li vir té ditin ku gotara lehengan li gor pozisyona wan a civaki @ takekesi hatiye
avakirin.

Gengaz e ku di vé yeké de minak bén zédekirin, 1é belé ji bo armanca xebaté
hinde bes in. Herweku me di besa teorik de gotibt di romana pirdeng de leheng
ji gotinén wan tén avakirin, ne ji gotinén biyaniyi wan. Mirname bi curbicuriya

gotinén li gor karakteran, pirdengiyeké bi dest dixe. Lé belé di vi wari de hin lawazi
ji bi ber ¢avan dikevin. Beri her tisti hemt leheng bi zimaneki helbesti diaxivin @
bi belaxeteke nepixandi xitab dikin. Ev yek pirdengiyé qels dike, ji ber ku rengeki
homojen @t dengeki nézi hev dide lehengan. Ji bili vé yekeé di gotara lehengan de ji hin
lawazi diseridin. Bo nimiine gava ku Xani pirsa wataya mirin @ jiyané ji Teymiir dike.
Teymir miriné wek “siyariyeke mezin” @ jiyané ji “wek serxwesiyeke diréj” (r. 23)
pénase dike. Ev hizra han, ji Teymr bétir li mitesewifeki dike; yani ji wi bétir li Xani
dike. Li vir niviskar hewl daye di navbera mitesewifi t meyxuriyé de hevteribiyeké
xéz bike, 1¢ belé gotara meyxur derizandiye. Heger em li $engé binerin- ku bavé we,
wé nade Xani 1 ji bo pereyan dide bazirganeki dewlemend- gava ku dana xwe wek
“firotin’é bi nav dike mirov pé dihise ku ji derveyi cthana wé mudaxeleyek heye. Ji ber
ku maqtl naxuye ku keseke wé serdemé, vi tisti wek firotiné rave bike.

Di vi wari de belki zirara heri mezin wek lehengeki romané gihistibe Xani; ¢iku
kurdperweriya wi zéde hatiye cextkirin. Bo nimtne helbestkar Buhari, beré bi tirki
dinivisi, 1é bi pésniyaz t handana Xani dev ji tirki berdide @t beré xwe dide kurdi. Xani
jé re dibéje: “Ji kurmanciya xwe bawer be { bi dayika xwe re wefadar be!” (r. 63). Disa
Xani hewl dide ku Recebé Terzi ji biryara ¢lina Stenbolé vegerine. Gava ku dibine ku
nikare wi qanih bike, jé re dibé&je: “De tu zani. Lé ¢i hate seré te xwe winda neke. Vé
desté G wi giyayi bine ber ¢avé xwe. Zanibe tu kuré vé axé yi” (r. 98). Heta Receb, pisti
ku di artésé de ji peywiré werdigire G ya soxi vedigere, té Bazidé, dibéje: “Xani ez pé
hisandim ku madam ser e, divé li dij Romé be ne ji bo wan be” (r. 111). Herwiha di
tékiliya Xani @t Xalidé Colaq de ji ev aliyé wi yé neteweperwer der dibe. Xalidé Colag,
di refén Osmaniyan de li dij Eceman ser kiriye G di wi seri de ligel hevaleki xwe yé
diyarbekiri du kurdén Meriwané kustine @i desté wi ji hingé jé btiye. Gava ku Xani vé
yeké dibihize dibéje: “Wey li me G qedera me ya res be. Ci hatiye seré me kurmancan
i em pé nizanin. Ew sah @ sultan in, em ji serbaz @ nefer in” (r. 123). Hetta Xalid
dibéje “pisti wé her ez diditim digot: Apé Xalid dilé te nemine tu btyi birakuj” (r.
123). Ji bili van ji gelek caran Xani gili @i gazinan ji mir dike ku ne di bin bané Romé
de, 1é ligel mirekén din én kurdan yekitiyé pék bine @ li dij mir @ sultan dipeyive.
Jixwe ji ber van gotinén wi mir dixwaze wi bide jehrkirin. Li vir mesele ne ew e ku
nerineke modern serdest e, tista pirsgirék ew e ku li vir otoriteya nthai ya niviskar
serdest xuya dike. Wisa xuya dike ku niviskar nekariye mesafeya di navbera xwe
lehengé xwe de biparéze. Ji bo ku giringiya vé mesafeyé dupat bike, Baxtin dinivise
“navika ku leheng bi afirineré wi ve giré dide, neyé birrin @i avétin, hingé tista di desté
me de, wé ne berhemeke huneri be, bi tené belgeyeke sexsi be” (Bahtin, 2004: 103).

Karakteré romana pirdeng béyi mudaxeleya siroveyén vegér, ew bi xwe dikare
derbaré xwe de bipeyive. Lewma ji dévla ku xwiner guh bide ravekirina vegér, mecbuar
e xwe bispére gotinén karakteran én derbaré wan de. Lé belé herwiha karakter
derbaré cihané G karakterén din de ji dipeyive. Ji ber vé yeké xwiner dikarin wéneyé
karaktereki ji gotinén wi G gotinén karakterén din én derbaré wi de di xeyala xwe de
xéz bikin. Karakteré ku bi taybeti dikeve vé ¢argoveyé Xani ye; ji ber ku tu beseke ku bi
taybeti bo wi hatibe veqetandin tunebe ji ji gotinén karakterén din @ ji diyalogén wan
ligel wi, Xani té sayesandin. Xwiner, karaktera Xani ji ramanén cuda yén lehengan én

derbaré wi de fam dike, hin ji van ramanan diji hev in @ hin ji hevteribi hev in. Bo

nimiine Mirza Sebriyé berdevké mir ji bo Xani dibéje:
Ew yeki terkedinya bt @t dixwest her kes mina wi be. Bela xwe di
mirén me dida. Di kitéba xwe de dev avétiye miran G miritiyé.
Her dibéje ku mir nezan in, kesén li dora wan pis G ewan in.
Heta gotiye ku hakim weke agir @i jehré ne! Yani ku li ki1 keys bi
desté wi ketiye wi zimandireji derheqé miran de kiriye. ... Xaniyé
nemekheram, geleki zana bti. Ew ne ku cahil bi tane li mir &t ecem
(t romé dabtn. Na, 1é ew hismendeki téra xwe hebti G di ser xwe
re b Jixwe xeternakiya wi ji wir dihat @i lazim bt ku édi dengé wi
bihata birrin. (Dost, 2012: 85-6)

Lé belé Recebé Terzi ji bo Xani dibéje: “Ew zateki mezin bt. Xwedé dikare ji
bo wi her tisti bike, kerametan bide wi, ma ew kémi Mewlana ye qey! Helbet kesé ku
qedré wi li ba xelqé mezin be, dé xwedé ji qedirsunasé wi be” (r. 111). Disa ji ber ku
Semsoyé gewal ézdi ye, Séx Seyfeddiné Cubbesin nahéle ew bige ser tirba Xani @ jé
re dibéje ku ne caiz e ew were ser tirbé. Ji ber vé yeké Semso ji bo Xani dibéje: “Lé
tucari Xani gotineke ne di ré de derheqé me @ diné me de nekir” (r. 188). Heta Mele
Salihé Ciziri ji bo Xani dibéje: “Bi xéra wi girr @ kina min a li diji ézdiyan kém bt @
pasé bi careké de nema @ ez @ ézdiyén Sengalé ji btin kiriv @i destbirakén hev” (r. 144).
Em dikarin van minakan zéde bikin. Xani, ji bo lehengén din dibe meydana raman
0 ditinén dijber @ bi vi awayi pirdengiyek derdikeve holé. Gava ku lehengek ji ber
xwesbiniya Xani pesné wi dide, yeki din wi bi kufré sticdar dike; gava ku lehengek ji
ber ku Xani guh nade mal @ milk wi bi qimet dibine, yeki din ji ber béperetiya wi, wi
bi tisteki nahesibine. Lewma ditin @t pégehén curbicur di sexsé Xani de bi dengé xwe
besdari romané dibin.

Baxtin ji bo romanén pirdeng én Dostoyevski diyar dike ku karakterén wi @
cihanén wan di nav xwe de ne girti ne, bi gelek awayan tevhev dibin; hevdu nas dikin,
heqiqetén hevdu berawird dikin @ bi hev re dikevin niqas G diyalogan (Bahtin, 2004:
127). Bi rasti di Mirnameyé de ji vé hélé de dewlemendiyek xuya dibe. Her lehengek
di besa xwe de miheqeq bi lehengeki an lehengine din re dikeve niqasan, xwe G wan
dide ber hev @ wan didarizine. Bo nimtne Selaheddiné sehhaf ji kesadiya bazara
kitéban gili @i gazinan dike @1 xweziya xwe bi halé Selimé nalbend tine: “Xwezi ez ji
hema nalbendeki mina Selim biima @ sev {1 roj seré min li ber qina mehin @ hesp @
héstiran btya” (Dost, 2012: 163). Tevi ku ji héla pereyan dilé xwe dibijine halé wi li
héla din ji wi di bin xwe re dibine. Li aliyé din ji Selimé nalbend dilxwesiya xwe ya ji
karé xwe diyar dike @ tinazé xwe bi Selaheddiné sehhaf dike: “Sed car elhemdulillah
ku rizqé min ketiye simén heywanan. Ne mina rebené Selaheddin ku bi roj pé de tu
kari nake ji bili kigkirina mésén ku ji ba min digin dikana wi. Welleh kené min té ku
wisa difikirim” (r. 174).

Weki din di navbera $éx Seyfeddiné cubbesin G hekimé fille Zuhrab de
qayiskésiyek heye. Séx Seyfeddin ji bo sifa @t derdan ji xelké re kaxez @ nivistan ¢édike,
Zuhrab ji bi giha @ nebatan hekimiyé dike. $éx Seyfeddin dijminiya Zuhrab dike 1 li
gor wi “ne cayiz e mirovén misilman li ser desté gawiran werin tedawikirin” (r. 138).

Heta gava ku Xani ji dévla ava wi ya li ser xwendi, tedawiya Zuhrab tercih dike, $éx
Seyfeddin hérs dibe @ dibéje “hiin ¢awa giyayén ¢olé li siina ayetén xwedé teala dikin
dewa @t derman!” (r. 139). Li aliyé din ji li gor Zuhrab, “nezaniya xelqé sermiyané wi
yé heri mezin €” G $éx Seyfeddin “séhrbaz ti saltisek” e (r. 139). $éx Seyfeddin herwiha
diji Xani ye ji & wek séxeki li gor wi “ew bi xwe sair bii ne séx. Sair ji hema bibéje
hevalén din ¢ malxtliyan €” (r. 133).

Wek sa’ireki Buhari, hestidiya xwe ya ji Xani venagsére @ bi mirina wi kéfxwes
dibe (r. 61). Disa em ji devé dengbéj Dostoyé Ormewi hin dibin bé ¢cawa bavé wi di
dengbéjiyé de zora Emer biriye (r. 218). Li cem her lehengi derbaré lehengén din
de hukm @ raman peyda dibin. Tu leheng nikare xwe ji karigeriya lehengén din
biparéze (i bivénevé di hisé xwe de bi wan re dikeve nigagan. Bi vi awayi leheng bi
dengé xwe besdari vegérané dibin. Di vé konteksté de xwiner dibin sahidé pev¢tn @
milmilaneya wé serdemé ji, dengé serdemé ji té bihistin ku ev yek ji bo pirdengiyé
geleki giring e. Zira Baxtin difikire ku ji ber ku Dostoyevski xwediyé wé behremendiyé
bt ku tevheviya serdemé, nakoki @ pirdengiya wé bibine, karibti romana pirdeng pék
bianiya (Bahtin, 2004: 80).

Diromana pirdeng de yek ji hémanén giring ji piraniya riwangehan e. Pirvegéri
dihéle xwiner heman buiyeré bi awayeki cuda bibine, ji ber ku her lehengek ji héla xwe
de biiyeré vedigére. Lewma ji seri de piraniyeke riwangehan mewzibehs e. Pirvegéri
derfeta riwangehén dijber dabin dike. Gava ku derbaré heman biiyeré de her lehengek
ji héla xwe de tisteki diyar dike @ bi lehengini din re dikeve nakokiyé, di Mirnameyé
de piraniya riwangehan pék té. Ev yek ji bo pirdengiyé giring e ji ber ku her dengek,
dengeki din pig dike 1 ji dévla ku yek dengek, baweriyek, rastiyek hebe, xumamiyek
¢édibe. Di Mirnameyé de di vi wari de du xalén askere bi ber ¢avan dikevin. Yek ji van
bliyeran ev e: Gava ku li goristané Xani didefininin, baran dibare @i Teymar diqire &
dide zanin ku hibr dibare. A din ji ew baweri ye ku seva mirina Xani, li her maleke
Bazidé sé caran ¢ira vemirine. Ev her du bayer karakterén romané dikin sé bes; kesin
jé bawer dikin, kesin jé bawer nakin @ kesin ji di vi bari de tu siroveyé nakin. Teymar
li ser goristané dibéje: “Wey bavo ev ¢i ye! Hibr dibare hibr (Dost, 2012: 20)!” Emer ji
desté xwe dide ber barané, ¢ipikén wé béhn dike @ dibéje: “Rasti ji béhna hibré ji wan
dihat” (r. 29). Heci Zuhdiyé Bazirgan get behsa hibré nake, diyar dike ku baraneke
res dibariya, dibéje ku “cipikén res weke ku tev li teniya biné sélé btbin cilén min i
nt lewitandin” (r. 51). Buhariyé sair é ku Xani wek reqibeki didit, dibéje ku “wé rojé
rojeke sar bl G her kesi agir dadabti G diiyeki res bi ser her malé ketibti. Min wisa
texmin kir ku dayé res hilkisiyaye ezmanan @ ewr hemi lewitandine” (r. 62). Derbaré
vemirina girayan de ji hin leheng bawer dikin ku ji ber kerametén Xani ¢ira vemirine,
hin ji bawer dikin ku ji ber bé vemirine. Ev yek nisan dide ku her lehengek bikeré
vegérana xwe ya subjektif e G nerineke tené tuneye ku her tisti rave bike, lewma ji
rengeki pirdeng dide der.

Yek ji taybetmendiyén giring én romana pirdeng ji “vekiriban” e. Vekiribtin
té wataya raman 0 sitirén netemambiiyi, neqediyayi anku nemezixandyi; ji aliyeki de
ji té wataya berdewambitina romané di higé xwineran de. Lewma Baxtin diyar dike
ku niviskar diyaloga mezin a romané vekiri dihéle @ tu xala dawiker danine romané

(Bahtin, 2004: 236). Yek ji réyén afirandina vé yeké gengese (i milmilaneya hizri ya
lehengan a bi mafé yeksan be, ya din ji pékanina valahiyén vegérané ye. Valahiyén
di vegérané de, dihélin xwiner li ihtimalén cuda bifikirin @ bi vi awayi ew ji besdari
diyaloga romané bibin. Ji ber ku Mirname sehne sehne hatiye avakirin, valahiyén
vegérané té de peyda dibin. Bo nimtne di bega Teymar de, em pé dihisin ku Xani ji
mir re nameyeké dinivise (Dost, 2012: 22). Diire demeke diréj behsa wé nameyé nayé
kirin. Di besa Selaheddiné Sehhaf de beri ku Xani bimire, di nefesa dawi de dipirse
bé mir name xwendiye an na (r. 170), 1é belé heta wé gavé em nizanin bé Xani name
ji mir re sandiye an na. Di besa Benginé dergevan de em ji devé Bengin dibihizin
ku beri mirina xwe bi rojeké Xani name daye Bengin da ku bigihijine mir (r. 184).
Heger li vir niviskar ev tist bi devé Bengin bi xwineran nedabtiya zanin wé valahiyeke
vegérané pék hatibtiya, 1é ev derfeta han ji holé hatiye rakirin. Btiyerén bi vi rengi ne
ev tené ye. Disa em ji besa Teymar hin dibin ku hinekan hibra Xani diziye (r. 28). Ev
yek derbaré mirina wi de di higé xwineran de hin ihtimalan ¢édike. Lé dtre di besa
Buhariyé sa'ir de eskere dibe ku Buhari hibra Xani diziye (r. 69).

Di vé mijaré de figuré heri sereke mirové rtigirti ye. Em di besa wi de hin dibin
ku navé wi Yavuz e G Mirza Sebriyé berdevké mir ew aniye Bazidé da ku Xani jehri
bike. Hin di besa ewil de bi awayeki ku wi gumanbar nisan bide, niviskar bala xwineran
dide mirové rugirti. Té payin ku mirové ragirti Xani jehri kiribe. Ji bili gumanbariyén
nisandané ji di besa Mirza Sebri de, em dibin sahid ku mirové rligirti zeyta giraxa
Xani bi zeyteke din diguhere (r. 88). Herwiha §irin @i Xusrewa Nizamiyé Gencewi ya
bi hibra jehrkiri nivisandi datine ba Selaheddiné Sehhaf da ku wé bide Xani (r. 165).
Ev her du biyer ihtimala ku Xani ji héla mirové rtgirti ve hatibe jehrdayin xurt dikin;
1é belé dare di besa mirové rtigirti de em ji devé wi dibin sahidé van gotinan:

Eré ez ¢ime ba wi [Xani] (i min zeyta giraxa wi guheri. Eré min
kitéba $érin G Xusrew a Nizami bi hibreke jehrini nivisi @ li ba
Selaheddiné sehhaf dani bi gesta ku ¢avén Xani 1é bikevin @ bibe
malé bixwine @ jehr roj bi roj tékeli xwina wi bibe. Lé disa ji,
elhemdulillah, ne min Xani kust. (r. 203-4)

Mirové rigirti ji dévla zeyta bi jehr, ya bé jehr berdaye giraxa Xani @ tevi ku
Xani diyar dike ku wé di vegera ji mizgefté rahéle pirttiké, ji bir dike G ranahélé; yani
kesé ku Xani kustiye, Yavuz nine. Bi vi awayi em dibinin ku niviskar bi xwe hemi
valahiyén vegérané dadigire, ihtimalén cuda ték dibe @i pirdengiyé lawaz dike. Heger
bi vé yeké bimaya disa ji bastir bii. Zira pasé ji nameya ku mir dide Bengin da ku
teslimi mele Ismail bike, em hin dibin ku Xani bi xwe jehr tev li hibra xwe kiriye.
Ji ber ku name li ber barané maye, hin gotinén wé jé ¢line (i tam nayé famkirin bé
Xani wisa kiriye, 1& nivisiye: “... Bila ¢u kes mirina min nexe sttyé keseki din. Yé ku
jehr daye min nas e ... Hibra min... jehr...” (r. 228). Dibe ku niviskar bi vé nameya
hesifi hewl dabe cihé gumané di mirina Xani de bihéle, 1¢ gava ku nameyé dixwine,
saswaziya mele Ismail ji ihtimala ku Xani xwe kustibe xurt dike. Lé belé Xani bi xwe ji,
di besa Teymiiré Fasiq de sinyala rastiya meselé dabti; dema ku Mem i Zin dinivisand
ji Teymdr re dibéje: “Ez mirina xwe dinivisim” (r. 27). Remezan Alan ji balé dikisine
ser vé meseleyé 0 diyar dike ku ev final ji ber metirsiyén iroyin digewime t Xani dibe

“Prometheus’ek ku li ber miriné li siberoja mileté xwe difikire (2009: 172). Ev ¢cend
valahiyén giring bin ku me behs kirin, 1& belé gelek valahi hene di romané de ku
hem ji yek bi yek ji héla niviskar bi xwe ve tén dagirtin. Bi vé yekeé asta pirwatatiyé
daketiye i pirdengi gels biiye. Lé disa ji heta besén ku girék 1é vedibin, valahiyén
vegérané li dar in 0 vekiribtineke demki pirdengiyé bihéz dike.

2.2. Gotara lehengan di Mirnameyé de

Niha em ¢ hineki ji héla analiza gotaré de li Mirnameyé binerin bé ji her sé
cureyén gotaré yén di binbesa teorik de behskiri kijan té de hene an kijan té de zal
in. Besa yekem a romané ji héla vegéré giszan anku vegéré kesé séyem té vegéran. Ev
sayesandin ne ji ¢avé tu lehengén romané ye anku nakeve ber tégihistin G sitira tu
lehengi. Li vir armanc ew e ku sehne bé amadekirin @ agahdari, ravekirin bé pékanin:

Xirecira xeyalén kesén ku wé sibeha barandar li dora goré
kombtibtin, bi bédengiyeke sezayi miriné, mina réiposa wi méré
ku gor kolabt, hatibti nuxumandin. Lé di riryé her kesi de xemgini
bé riipos bti. Hinekan rtiyé xwe di kefén destén xwe de vesartibtin
1 hésrén xwe béyi ku kes hay jé hebe didane ali. (Dost, 2012: 11)

Weku ji vé paragrafé dixuye, kesé ku van tistan dibine @ idrak dike, keseki
jiderve ye, ev nerin 1 teswir ji teswireke jiderve ye ku ev yek dikeve nav cureyé yekem
é gotaré. Li vir vegér ne tené teswira dereki dike, 1é herwiha teswira dertina lehengan
ji dike. Ji bili vi awayé sayesanding, diyalogén di navbera lehengan de ji di vé besé de
cih girtine ku ew ji dikevin nav cureyé duyem & gotaré. Ji ber vé yekeé té ditin ku ev bes
bi mantigeke monolojik hatiye rexsandin.

Herweku em dizanin besén din én romané ji héla ez-vegér anku vegéré kesé
yekem hatiye vegéran. Baxtin Ich-erzdhlungé yani ez-vegéré di nav cureyé séyem é
gotaré yé yek-ali de dihejmére. Di vir de niviskar gotara keseki din ji bo armancén
xwe bi kar tine (Bahtin, 2004: 266). Di vé konteksté de em dikarin bibéjin ku ji seri de
du-dengi anku diyaloji heye di Mirnameyé de. Lé divé ney¢ jibirkirin ku ev cure gotar
dikeve nav kategoriya gotara du-deng a pasiv. Ligel vé yeké di Mirnameyé de gotara
du-deng a aktif ji peyda dibe. Lé belé, ne zéde xurt e.

Bo nimiine dema ku em li axaftina Heci Zuhdiyé bazirgan dinerin em dibinin
ku diyalojikiyek té de heye; hem polemika askere tevdigire @t hem ji polemika nepen.
Misal gava ku biryar dide ji ber gotinén wi yén derbaré Xani G $engé de giliyé Emeré
kor li cem mir bike G berdevkeé mir bi wi dide zanin ku Emer li ba mir delali ye @ giliyé
wi neke wé ¢étir be, Heci Zuhdi wiha difikire:

Eger min zanibitya ku mir ewqasi ji Emeré kor hez dike, min ava
riiyé xwe wisa bi erzani nedirijand. Lé heta niha ji ez nizanim mir
ji ¢iyé wi hez dikir? Deng! Welle dengbéj gelek in! Hema va ye
Dostoyé Ormewi ew li pey xwe histiye. Cirr! Yén ji wi cirrxwestir
hene! De nizanim welle! (Dost, 2012: 53)

Li vir muxetabek tuneye lé belé bersivén muhtemel én muxetabeki tén
pésbinikirin @ ji bo pigkirina wan bersiv tén dayin. Bi vi awayé xwe, ne tir be ji

Sosyal Bilimler Dergisi | Journal of Social Sciences
Cilt 1, Say1 2 | Volume 1, Issue 2



Pirdengi di Romana Mirname ya Jan Dost de

monologeke ji nav xwe ve diyalojikbuyi ye. Esasen gava ku Heci Zuhdi niqas dike bé
¢ima kega xwe nedaye Xani, rengé diyalojik é monologé tirtir dibe.

Ma yeki mina wi dibe mér ji kega tacireki mina min re! Diya
sengé ku jina min a navin b, digot @ dibiland ku Ehmed méreki
genc e! De li vé béhisa han ha! Qenc e! Ma dé ji genciya wi ¢i
bigihista min ku min $enga xwe bi jiniti bidayé? Qenci ew e ku
di berikan de xuya bike. (r. 54)

Ddre tista ku Baxtin jé re dibéje “para revé” anku réya revé ji xwe re ¢édike;
dixwaze xwe di kiryara xwe de mafdar nisan bide: “Ma wé mele Ehmed ¢i bida min!
Barek kitéb! Yan sasik G cubbeyé xwe! Yan ji murekkebdankén xwe yén res @t gemari!”
(r. 57).

Herwiha hekimé fille Zuhrab ji ji ber ku ji dijmintiya $éx Seyfeddin aciz e,
di vegérana xwe de bi wi re dikeve polemiké an ji tevi ku $éx Seyfeddin yekser ne
muxetabé wi ye ji, ji der ve axaftina wi diyar dike:

Nezaniya xelqé sermiyané wi yé heri mezin e. Lé é min ¢i min @
dijmintiya wi? Xelq cawa dixwaze wisa dike! Min rojeké tené ji
negote keseki ne¢in ba $éx Seyfeddin. Hela ku bibé&jim ¢end din @
malxli li ser destén wi hatine kustin kesek bawer nake. Di gel ku
ez tékili isé wi nedibtim ji, her ji nexwesan re digot: - Zinhar hiin
nerin ba wi ettaré fille ha! Derketina ji din e. (r. 139)

Baxtin ji bo romana pirdeng dibéje her tecrtibe @t her ramana karaktereki ji nav
xwe de diyalojikbiyi ye, tije polemik e, ji bo ilhamén ji deri xwe vekiri ye; 1é belé tu
cari li ser objeya xwe tené hir nabe; her tim awireké dide keseki din (Bahtin, 2004:
81). Em dibinin karakterén Mirnameyé ji her tim hesabé hineki din dike, her tim
awireke wan li “dike” ye @i pé re dikeve diyalog @ pev¢iineké. Wek minakeke vé yeké
em & heri dawi gismeki ji axaftina Selaheddiné Sehhaf bidin, yé ku ji ber tunebiina
bikirén kitéban bixem e. Ji ber ku Selimé nalbend cirané Selaheddin e i karé wi bas e,
Selaheddin xwe bi wi re dide ber hev:

Ez nizanim ¢i hatiye seré xelqé! Té bira min beré pirr bas ba!
Hema di wexté bavé min de min bi dest¢ xwe bi dehan kitab
cild dikirin @ difirotin. Qet nebiiya rojé yek dihat @i kaxez 1 zila
ku ji bajaré Zencana welaté Eceman dihat G xame @ qelemén
heri bas pé saz dikirin, yan ji qiimdankek, yen murekkebdanek
dikiri. Cawa btiya qiité malé derdiket. Lé niha! Xwezi ez ji hema
nalbendeki mina Selim btima @ sev 1 roj seré min li ber qina
mehin @ hesp @ héstiran biiya. Rojeké du rojan dé keptiya min féri
bina rixé bibtiya. Ma ki ¢i zane? Dibe ku bi min ji bina hibré pirr
xwestir bibe. Xwedé céke G hew. (r. 163)

Em li vir dibinin ku Selaheddin nikare awira xwe ji Selim bigetine @i di bandora
wi de nemine, 1é dare ji xwe re li réya revé digere: “Ez ne ku ji Selimé nalbend
digeherim, 1é¢ hema nizanim ¢ima rizq wisa ye!” (r. 163). Gengaz e nim{ineyén wisa

bén zédekirin, 1é ji bo armancén me hinde bes in.

Bi kurtasi di Mirnameyé de her lehengek dibe vegéré besa xwe @ li gor baweri
G fikra xwe derbaré mirov @ bliyeran de siroveyan dike, nirxan @t mirovan didarizine
1 bi vi awayl ji dibe bikeré vegérana xwe ya subjektif. Piraniya lehengan di vi wari
de bi heman mafi @ bi dengé xwe besdari diyaloga mezin a romané dibin. Bi xéra
ez-vegéré ditina wi bisinor, xézekitiya [linearity] ¢iroké xera dibe @i her lehengek ji
perspektiva xwe de dibine, bi ramanén xwe yén subjektif pirlayeniya jiyané nisan dide
1 yekdengiyé ték dibe. Di ber van yekan re em dibin sahidé wé serdemé G késvekés
(i milmilaneyén di navbera aktorén serdemé de. Lewma tevi hin kémasiyén ku me
hejmartin, Mirname taybetiyén pirdengiyé dihewine.

ENCAM

Di vé xebaté de, di garoveya teoriya pirdengiyé ya Baxtin de, Mirnameya
Jan Dost hat hilsengandin @ analiz kirin. Hat ditin ku di Mirnameyé de pirvegeériyé
alikariya pékhatina pirdengiyé kiriye. Her lehengek ji héla xwe de biiyeran vedigére t
ligel cthan @ gotara xwe besdari romané dibe. Leheng di hisén xwe de 1 di diyalogan
de, bi awayeki diyalojik bi lehengén din re dikevin nigas G polemikan @ nikarin xwe
jikarigeriya wan rizgar bikin. Leheng, bi derbirinén cuda li ser heman btiyeré an kesi,
dihélin yekwatayi 1 yeklayeni ji nav bige @ bi vi awayi dibin bikeré vegérana xwe ya
subjektif. Bi van aliyén xwe Mirname taybetiyén pirdengiyé digire nava xwe, 1¢ belé
tistén ku pirdengiyé lawaz dikin ji hene té de. Bo nimtine zimané lehengan ¢ helbesti
0 bibelexat, yek ji wan hémanan e ku pirdengi lawaz kiriye. Disa dagirtina valahiyén

vegérané ji, vekiribina metné lawaz kiriye ku ev yek diyaloga xwiner bi romané re
kém dike.

